
 
Dei ulike fasene i ein planprosess: 

1. Melding om oppstart av planarbeidet gjennom brev til registrerte grunneiere/festere, 
nærmaste naboar, relevante lag, råd og foreninger, og til offentleg mynde. Det skal i 
tillegg varslast gjennom annonse i Romsdals Budstikke. Oppstartmeldinga vert også 
lagt ut på kommunens heimesider og sosiale media. Vedlagt oppstartmeldinga skal det 
være eit kart som viser lokalisering og planavgrensing, og fristen for å kome med 
merknader skal være minst fire veker, jf. plan- og bygningslova § 12-8.  

2. Utarbeiding av eit komplett planforslag med plankart, bestemmelser og 
planbeskrivelse, samt eventuelt andre relevante kart, illustrasjonar og/eller 
dokument. 

3. Politisk behandling av planforslaget i utval for teknisk, miljø og næring (TMN), og 
vedtak om utlegging til høyring og offentlig ettersyn. Vedlagt saksframlegget skal 
alle innkomne merknader etter melding om oppstart være oppsummert og 
kommentert slik at det går klart fram korleis merknaden er tatt omsyn til i 
planarbeidet. Alle merknadane skal i tillegg være vedlagt saka i si heilheit. 

4. Utlegging av planforslaget til høyring og offentleg ettersyn i minst seks veker gjennom 
brev til registrerte grunneiere/festere, nærmaste naboar, relevante lag, råd og 
foreninger, og til offentleg mynde. Det skal i tillegg varslast gjennom annonse i 
Romsdals Budstikke. Planforslaget vert også lagt ut på kommunens heimesider og 
sosiale media, jf. plan- og bygningslova § 12-10. I denne perioden kan statlege og 
regionale organ kome med motsegn til planforslaget, øvrege partar kan kome med 
merknader.  

5. Bearbeiding av planforslaget basert på innkomne merknader etter høyring og 
offentleg ettersyn, og avklaring av eventuelle motsegner. Dersom det kjem motsegner 
til eit planforslag i løpet av høyringsperioden, gjeld fylgjande: 

• Typiske motsegngrunnar kan for eksempel være manglande vurdering av 
grunntilhøve, støy, forureining, flaum og overvatn, naturverdiar, kulturminne, 
omdisponering av myr og dyrkamark, barn og unge sine interesser 
(tilstrekkelig uteopphald, leikeareal, trygg ferdsel) m.m.  

• Motsegner medfører ofte at det må hentast inn spesialkompetanse for å 
gjennomføre naudsynte undersøkingar og vurderingar, og dette er ein kostnad 
som tiltakshavar må dekkje i si heilheit. Dersom tiltakshavar vel å ta 
motsegnene til etterretning skal sluttrapport frå dei gjennomførte 
undersøkingane og/eller vurderingane sendast til kommunen sin saksbehandlar 
på plan for registrering på saka. Kommunen sin saksbehandlar sender deretter 
disse rapportane, saman med ein førespurnad om å formelt trekke motsegnene 
til aktuell instans. Alle motsegner må være avklart og formelt trekt før vidare 
planprosess. 

6. Endeleg vedtak. Etter at planforslaget er revidert basert på innkomne merknader 
etter høyring og offentleg ettersyn, og eventuelle motsegner er formelt trekt, kan 
saka leggast fram for eigengodkjenning. I Aukra kommune skal saka fyrst til 
handsaming i utval for teknisk, miljø og næring som gir si innstilling til 
kommunestyret, og deretter vidare til kommunestyret for endelig vedtak. Etter eit 
eventuelt vedtak og kunngjering av dette, er det ei lovpålagt klagefrist på tre veker 
etter reglane i forvaltningslova. 



7.  Dersom det ikkje kjem klager på vedtaket innanfor klagefristen er reguleringsplanen 
rettskraftig. 

8. Dersom det kjem klager på eit eventuelt vedtak gjeld fylgjande: 

• Klagene vert tatt til fylgje, planforslaget må endrast basert på klagene, og det må 
gjerast nytt vedtak i kommunestyret 

• Klagene vert ikkje tatt til fylgje, planforslaget vert oversendt til Statsforvaltaren i 
Møre og Romsdal for endeleg avgjerd. Statsforvaltaren kan enten stadfeste 
kommunens opprinnelige vedtak (vanlegast, vedtaket kan ikkje påklagast vidare, og 
reguleringsplanen er rettskraftig) eller oppheve planforslaget og sende det tilbake til 
kommunen for endringar og deretter nytt vedtak i kommunestyret. Gjennomsnittlig 
saksbehandlingstid hos Statsforvaltaren har dei siste tre åra vore om lag 4 månadar. 

 

For private planprosesser gjelder følgende i tillegg:  

0 Tiltakshaver/hjemmelshaver for et område som ønskes regulert tar kontakt med 
kommunen og får tilbakemelding om aktuell prosess, samt informasjon om krav 
til fagkyndig plankonsulent til å bistå seg med planarbeidet, jf. plan- og 
bygningslova § 12-3, fjerde ledd. 

• Tiltakshavar sin plankonsulent sender søknad om regulering med planinitiativ og 
bestilling av oppstartmøte til kommunen. 

• Avholding av oppstartmøte. Det skal skrives referat frå oppstartmøtet som skal 
godkjennes ved underskrift av tiltakshavar/plankonsulent etter møtet. Referatet 
frå oppstartsmøtet og planinitiativet skal leggast ved melding om oppstart. 

 

 

 

 

 

 

 

 

 

 



 


